
    Don JOSE LUIS RODRIGUEZ VARELA, na súa calidade de portavoz 

do Grupo Municipal Popular no Concello de Monforte de Lemos, ao abeiro 

da lexislación vixente, presenta, para o seu debate e aprobación se 

procede na vindeira sesión ordinaria que celebre a corporación municipal, 

a seguinte 

 

MOCIÓN DO GRUPO MUNICIPAL POPULAR NO CONCELLO DE 

MONFORTE RELATIVA Á SOLITUDE DE MELLORA DA 

CONSERVACION, REPARACION, SUBSTITUCION E VIXILANCIA  DO 

MOBILIARIO URBANO E DE PARQUES E XARDÍNS NA CIDADE DE 

MONFORTE  

 

EXPOSICIÓN DE MOTIVOS 

 

A cidade de Monforte presenta dende hai tempo un grave deterioro do 

mobiliario urbano así como de falta de mantemento de zonas municipais 

como parques infantís, bancos, etc. Constantemente recibimos queixas 

de cidadáns que nos fan chegar imaxes de zonas de lecer que están 

desatendidas das que pasamos a expoñer distintos exemplos. 

1. Bancos de madeira na zona de Carude e da Pinguela que se 

encontran debaixo das árbores e que durante algunha época do ano 

están  cheos de excrementos de paxaros polo que a veciñanza non 

os pode utilizar. 

2. Na zona de paseo ata Piñeira dende o parque dos Condes e na 

zona do parque de Covas hai varias varandas rotas, algunhas por 

deterioro e outras por actos de vandalismo. Durante a época de 

verán faltaron varias papeleiras e bancos na zona, e tamén hai falta 

de limpeza por ambas marxes do paseo. 

 

3. A pérgola que está na rúa do Conde, onde está a estatua de Manuel 

María, ten varios desperfectos. 

4. Na zona de paseo do río pola marxe de Ramberde ata o edificio 

multiusos atópanse danadas as varandas, e as pedras do chán 

están rotas sendo un perigo para os peóns. 

5. No parque Doctor López Suárez, os elementos do parque 

biosaudable foron pintados por riba do óxido e sen repoñer as pezas 

estragadas, faltan asentos e faltan tamén os aparellos con pedais 

que houbo no seu día. Os bambáns infantís precisan arranxos, e a 

pista de deporte cuberta ten moitas goteiras. Destacamos o alto uso 

que teñen todos estes elementos, sobre todo a pista na época 

invernal. 

6. O parque novo do Hospital, feito recentemente, xa ten  algún 

estrago. Solicitamos que mire se isto é normal ou se está en período 

de garantía para reclamarllo á empresa que se encargou de facelo. 

7. Os bancos que hai na zona do camiño de Ribasaltas precisan 

arranxos.   

Por todo o exposto, presentamos a seguinte proposta de 

acordos ao Pleno da Corporación Municipal: 

 Que se leve a cabo un plan de revisión e mantemento do mobiliario 

urbano. Facendo fincapé no seguinte: 

 

1. A reparación dos estragos indicados na anterior exposición. 

2. A revisión da situación dos elementos do novo parque do Hospital, e 

se é o caso, a solicitude á empresa do arranxo. 

3. A vixilancia dos paseos, especialmente dos que están máis  apartados, 

contemplando a posibilidade de poñer cámaras tal como se fixo para o 

control do trafico o que evitarían actos de vandalismo reducindo os 

gastos en reparacións. 

4. A limpeza ou reubicación dos bancos da Pinguela e Carude para que 

poidan ser utilizados. 

5. A revisión das zonas periféricas da cidade nas que tamén hai 

poboación (aínda que sexa menos) e que tamén deberían poder 

desfrutar de mobiliario municipal. 

Mocion Deterioro Mobiliario Urbano.PDF
Mocion Deterioro Mobiliario Urbano.PDF

Sr. Alcalde do Concello de Monforte de Lemos / Sr. Alcalde del Ayuntamiento de Monforte de Lemos

